
Ndaa Cati Seɗɗa Nder Yimre Nde Shehu Abdullahi Yusɓi Wi’eteende: 
SIYAR ANNABIIJO 
 

1.1 Miɗo yetta Allah Ceniiɗo hooti mi tokkina, 
1.2 Ɓurɗum salaatu he Annabiijo mo silmina. 

 
2.1 Ɓurnaaɗo moɓgal tagle Allah Muhammadu, 
2.2 Cuɓaaɗo nder moɓtal suɓaaɓe ga handina. 

 
3.1 Nden non mi silmina aalo’en he sahaabo’en, 
3.2 Nden non mi tokkina njumla Julɓe mi huɓɓina. 

 
4.1 Nden non mi wadda nufaare am yusɓango en, 
4.2 Siyaruuji Bajjo Cuɓaaɗo giɗɗo ɗi fu nana. 

 
5.1 Faro sompo maako sifaaji maako he marle fuu, 
5.2 He konuuji maako kariije maako mi tokkina. 

 
6.1 Windooɓe maako e yimɓe jaggonoyiiɓe mo, 
6.2 Nden non mi wadda suɓaaɓe sappo mi timmina. 

 
7.1 Ɗum Bajjo Abdullahi Abdul-Muɗɗallib, 
7.2 Ɓii Haashimu Abdu-Manaafi mi tokkina. 

 
8.1 Ɗum ɓii Ƙusayyu Kilaabu Murratu Ka’abu non, 
8.2 Mo Luwayyu Ghaalibu Fihru ɗum ɓe Ƙurayshina. 

 
9.1 Ɓii Maaliki ɓii Nadru ɓiɗɗo Kinaanatu, 
9.2 Yo’o ɓii Huzaymatu ɓiɗɗo Mudkirah oo sona. 

